
Annotatsiya 

Dars jarayonida ekologik tarbiya doimiy ravishda biologiya,kimyo va fizika darslarida hamda sinfdan va 
maktabdan tashqari tarbiyaviy tadbirlar orqali bolalarga atrof - muhit, o‘simlik, hayvonlar haqida ma’lumot beriladi hamda 
tozalik va ozodalikka rioya qilish tabiatdagi barcha narsalarni asrab - avaylash singdirilib boriladi. O‘quvchilarga dars 
jarayonida ekologik tarbiya berish ularning ma’naviy - axloqiy jihatdan kamolotiga katta ta’sir ko‘rsatadi. 

Аннотация 
На занятиях по экологическому воспитанию в постоянном подходе к биологии,химии и физике на 

занятиях по биологии, химии и физике в классе и школе проводятся образовательные мероприятия, 
посвященные высокому уровню окружающей среды - окружающей среде, окружающей среде животных и 
окружающей среде, а также свежему и свободному наблюдению за природой. На уроке экологического 
воспитания Бериша подчеркивается влияние духовно - нравственного воспитания на зрелость. 

Abstract 
In environmental education classes, in a constant approach to biology, chemistry and physics, in biology, 

chemistry and physics classes in the classroom and school, educational events are held dedicated to a high level of the 
environment - the environment, the environment of animals and the environment, as well as fresh and free observation of 
nature. Berisha's environmental education lesson highlights the influence of spiritual and moral education on maturity. 

 
Kalit so‘zlar: O‘quvchilarida, tarbiyaviy, ekologik, sinf, maktab, tabiat, hayvon, o‘simlik, to‘garak, suhbatlar, 

munozara, tadbir, sayohat, didaktik. 
Ключевые слова: ученик, воспитание, эколог, класс, школа, природа, животное, мудрость, 

странствие, любовь, спор, шаблон, путешествие, дидактика. 
Key words: student, education, ecologist, class, school, nature, animal, wisdom, journey, love, dispute, pattern, 

journey, didactics. 

 
KIRISH 

Maktab o‘quvchilarida ekologik tarbiya berishda sinfdan tashqari tarbiyaviy ishlar alohida 
ahamiyat kasb etadi. Sinfdan tashqari tarbiyaviy ishlar o‘quvchilarning dars jarayonida olgan 
bilimlarini mustahkamlash, rivojlantirish va qo‘shimcha ma’lumotlar berish maqsadida tashkil 
qilinadi. Sinfdan tashqari tarbiyaviy ishlar o‘quvchilarning shaxsiy sifatlarini shakllantiradi, tabiat va 
uning boyliklariga munosabatini oshiradi va qiziqish uyg‘otadi. Sinfdan tashqari tarbiyaviy ishlar 
o‘quvchilarning ekologik madaniyatini tarbiyalab, tabiat, hayvonlar, o‘simliklar olami haqida ijobiy 
tasavvurlar hosil qiladi.  

Sinfdan tashqari tarbiyaviy ishlar jarayonida ekologik tarbiyani amalga oshirish yo‘llari. 
1. Fan to‘garaklari.  

2. Tarbiyaviy tadbirlar.  
3. Ekologik ekskursiyalar. 
Ekologik tarbiyani muvaffaqiyatli amalga oshirish imkoniyatlaridan biri to‘garaklardir. Bu 

to‘garaklarning asosiy maqsadi jonli va jonsiz tabiat, ularning o‘zaro bog‘liqligi haqida tasavvur 
hosil qilish, bahor, yoz kuz, qish fasllarining almashinuvi, ularning o‘ziga xos xususiyatlari, bu 
fasldagi kishilar mehnati, meva va manzarali daraxtlarning o‘xshash va farqli jihatlari, daraxt 
nomlari, qushlarning uchib ketuvchilari yoki qishlashlari bir so‘z bilan aytganda tabiat bilan inson 
o‘rtasidagi munosabat odoblarini tarbiyalashga xizmat qiladi.  

O‘quvchilarga sinfdan tashqari tarbiyaviy ishlar vositasida ekologik tarbiya berishda 
suhbatlar, munozara - tadbirlar, sayohatga chiqishlar, kecha, bayram tadbirlari orqali amalga 
oshiriladi. Tashkil qilinadigan bu tarbiyaviy ishlarning har biri o‘ziga xos xususiyati bilan ajraladi. 
Ekologik ta’limning mohiyati - uning asosiy vazifalarini aniqlash va tatbiq etish mazmunidan iborat. 
Jonli va jonsiz tabiatning o‘zaro ta’sirlari, ekologik muammolar va ularni hal etish yo‘llari, o‘zimiz 
yashayotgan joyning o‘rab olgan muhit to‘g‘risida ilmiy va amaliy malakalarni shakllantirish, 
ekologik tavsifdagi qadriyatlarni, ekologik xulq va faoliyatni, ekologik maqsadlarga erishish iroda 
kuchi va muvaffaqiyatlilarini, ilmiy qobiliyatlarini o‘rab olgan muhitni, amaliy faoliyatda faol 
muhofaza qilishga intilishini tarbiyalash.  

Ma’lumki, ekologiya haqida dastlabki tasavvurlarni berishda “Biologiya” darslari asosiy 
o‘quv fani bo‘lib hisoblanadi. Bu o‘quv fanlari ekosavodxonlikni shakllantirishda juda muhim 
ahamiyatga ega. O‘quvchilarni tabiat bilan yaqindan tanishtirish, sodir bo‘layotgan turli xil ekologik 
hodisalardan muntazam xabardor qilish maqsadida darslarni noan’anaviy metodlarda 
tashkillashtirib o‘tkazish nihoyatda muhim hisoblanadi.  

Darslarda “Tabiat va men”, “Yosh biolog”, “Onajonim tabiat” kabi kichik bellashuvlar va 
“Tabiatni o‘rganaylik” mavzusida davra suhbatlarini tashkil qilish ham o‘zining ijobiy samarasini 
beradi. Negaki, noan’anaviy tarzda tashkil qilingan bunday darslar o‘quvchilar dunyoqarashini 
kengayishi va tabiatga bo‘lgan munosabatining shakllanishiga yordam beradi. 

ADABIYOTLAR TAHLILI 
O‘quvchilarda ekosavodxonlikni shakllantirishda fanlararo uzviylik tamoyili turdosh o‘quv 

fanlararo munosabatlarning murakkab jihatlari to‘liq o‘zlashirilishini ta’minlab, bilimlarning ichki 
mohiyatiga kirib borilishini ta’minlaydi, natijada turli tizimlar ichki aloqadorlik, integrati yaxlidlik 
vujutga keladi. O‘quv jarayonida fanlararo aloqadorlikning amalga oshirilishi ta’lim sifatiga kuchli 
ta’sir ko‘rsatib, ta’limni modernizatsiyalash, innnovatsion o‘qitish imkoniyatlarini kengaytirish 
imkonini beradi. 

Darhaqiqat, A.N.Zaxlebniy umumiy o‘rta ta’lim maktablarida tabiatni muhofaza qilishga 
yo‘naltirilgan ta’limning yaxlit tizimini ishlab chiqar ekan, asosiy e’tiborni ushbu ta’lim doirasida 
o‘quvchilarda shakllanishi zarur bo‘lgan umumiy ko‘nikmalar mazmuniga qaratadi. Uning 
ta’kidlashicha, tabiiy muhit muhofazasi bo‘yicha o‘quvchilarda hosil qilingan nazariy ekologik 
bilimlar 3 turga bo‘linadi. 

NATIJA VA MUHOKAMA 
Yuqoridagi kabi darslarni faqatgina sinfxonada o‘tkazmasdan, tabiat qo‘yniga sayohatlar 

davomida shakllantirish maqsadga muvofiqdir. Zero, tabiat haqida gapirayotgan o‘quvchi o‘zi ham 
tabiatning bir bo‘lagi ekanligini bevosita his qilishi juda muhim. Ayni shunday darslar jarayonida 
o‘quvchilarda tabiat va inson o‘rtasidagi o‘zaro bog‘liqliklari haqida dastlabki tushunchalar hosil 
bo‘ladi. Darslarni ochiq osmon ostida o‘tkazish o‘quvchini tabiat haqida faktlarini bir qadar 
tinchlantiradi va boyitadi. Chunki, kitobda o‘qigan daraxtining tanasiga qo‘l qo‘yishi, sur’atini 
ko‘rgan gulning muattar hidini to‘yishi yoki qayrilgan butaga tirgovich qo‘yishi, iliq nurlari bilan 
erkalayotgan quyosh orqali o‘quvchi tabiat bu ona ekanligini to‘liq his qiladi.  

Muamolilik prinsipi keyingi vaqtlarda o‘quv dasturi va darsliklarni yaratishda ham o‘z aksini 
topmoqda. Muammoli vaziyatlar asosida ta’lim - tarbiya jarayonini tashkil qilishdan asosiy maqsad 
ularni hal qilish davomida o‘quvchilarni mustaqil tadqiqotchilik faoliyatiga jalb qilish, shu bilan birga 
ekologik muammolarni bartaraf qilish, yoshlarning faolligini, ongli ishtirokini ta’minlash ularda 
loqaydlik kayfiyatining yuzaga kelishiga yo‘l qo‘ymaslik uchun imkon yaratishdir. 

XULOSA 

Keyingi yillarda ekologik kompetentlikni shakllantirish amaliyotida jahon tajribasi sinovidan 
o‘tgan interfaol usullar keng qo‘llanila boshladi. Bunday usullarni qo‘llashdan maqsad muhokama 
qilinayotgan muammoni o‘rganishda sinfdagi har bir o‘quvchini faol jalb qilish orqali to‘g‘ri javobga 
erishishda quyidagi tamoyillarga erishish lozim: - didaktik o‘yin yoki muammoli vaziyatlarni yaratish 
va ularni yechishga o‘quvchilarni faol jalb qilish orqali to‘g‘ri javobga erishish; - o‘rganiladigan 
mavzuga bag‘ishlangan qiziqarli yoki teskari savollar tuzish, savollarning javoblarini ataylab 
almashtirib qo‘yish so‘ngra o‘quvchilar sohadagi bilimlarini sinab ko‘rish; - aqliy hujum shaklida 
muayyan masalaning yechimini to‘g‘ri topa bilish; - toj o‘yinini tashkil qilish yo‘li bilan o‘quvchilarni 
masalaning tub mohiyatiga yetib borishni ta’minlashdan iboratdir.  

